
Die groot 
ontsnapping

Dit is 'n warm somersaand, en die opsigter 
van die dieretuin is op pad huis toe. 
Voordat hy vertrek, maak hy seker dat 
die hokke van al die diere gesluit is.

“Goeienag, diere, ek sien julle weer môre,” 
sê hy terwyl hy die bobbejaan se hok sluit.

“Goeienag,” antwoord Bennie die 
parmantige bobbejaan, terwyl hy 
versigtig die opsigter se sleutels van sy 
gordel aflig. 

“Ek is moeg,” sê die opsigter. “Ek is so bly 
dis tyd om huis toe te gaan. Ek is ook 
honger – ek sien uit daarna om saam met 
my gesin iets te eet.”

Toe Bennie die bobbejaan nie meer die 
opsigter kan sien nie, loop hy van hok 
tot hok om almal weer oop te sluit.

“Hallo, Santjie Seekoei,” sê hy, “kom uit, 
dis tyd om 'n heerlike partytjie te hou!”

“Goeienaand, Leon Leeu,” sê hy vir die 
statige leeu. “Kom gerus uit, dan kuier 
jy saam met ons!”

Die vrolike diere gesels opgewonde oor 
hoe lekker dit gaan wees om van die 
dieretuin weg te kom.

Die spelerige apies is die eerste wat 
ontsnap. Al drie-en-twintig van hulle 
klim oor die dieretuin se heining en draf 
dadelik na die park toe.

Veels geluk
Jabu!

Die apies is baie opgewonde. Hulle 
het 'n tafel ontdek wat vir 'n 
verjaarsdagpartytjie gedek is. Dadelik 
begin hulle aan die heerlike lekkernye 
smul. Sommer gou eet hulle alles op.

Daarna speel die vrolike apies op die 
mallemeule en op die swaaie.

Op daardie oomblik word die park 
se sekuriteitswag wakker nadat hy 
bietjie ingesluimer het. Hy is baie 
verbaas toe hy drie-en-twintig 
lastige apies in die park sien baljaar. 

“Bedrieg my oë my?” vra hy 
homself af.

Sara, die stadige skilpad, is nog besig 
om by die dieretuin se hek uit te 
skuifel.

“O aarde!” sê sy vir haarself. “Sjoe! 
Dit is harde werk hierdie. Ek dink ek 
gaan eerder in die dieretuin bly en 
rus.”

Sara is reeds 'n  eeu oud en sy is 
heeltemal te moeg om die ander 
diere te volg.

Santjie, die mollige seekoei, besluit 
om die dieretuin te verlaat. Stadig 
stap sy in die dorp se besige 
hoofstraat af.

Sy is verbaas oor hoe raserig die 
verkeer is. Die lawaai is vir haar net 
te veel!

Sy besluit om in die pragtige fontein 
buite die stadsaal te klim om 'n 
bietjie te rus. Sy kan egter nie 
lekker slaap nie, want die getoeter 
van motors en die sirenes van 
noodvoertuie hou haar wakker.

Leon die leeu stap in die straat 
af op soek na iets te ete. Is daar 
enigiets waaraan hy kan peusel?

Hy loer by die supermark in.

“Help! Help!” skree die klante 
verskrik.

“Help! Help!” skree die 
senuweeagtige bestuurder oor  
die telefoon. “Daar is 'n gevaarlike 
leeu in die winkel! Regtig, dis die 
waarheid!”

Okkie die hulpvaardige olifant is die 
laaste dier wat die dieretuin verlaat. 
Hy stap rustig deur die dorp.

Hy sien 'n huis wat aan die brand is. 
Dadelik haas hy hom daarheen. Hy 
suig water uit die swembad op en 
spuit dit oor die huis. Gou is al die 
vlamme geblus.

“Wel gedaan, mnr. Olifant!” roep die 
dankbare brandbestryders.

“Hoera!” skree die geesdriftige 
toeskouers.

Okkie stap verder in die besige 
straat af.
Hy kom vir Ntebo teë. Sy sukkel om 
'n swaar emmer water te dra.
“Ek mors heeltyd my water,” 
verduidelik sy moedeloos.
“Kom ek help jou om die water te 
dra,” sê die hulpvaardige Okkie. 
Hy lig Ntebo op sy rug en maak 
haar emmer uit 'n watertenk vol.

Kallie Kameelperd het ook ontsnap 
en stap in die besige straat af op 
pad na die biblioteek toe. Hy loop by 
'n bus verby en loer by een van die 
vensters in.

“Pas op!” skree die versigtige 
busbestuurder.

Intussen het die opsigter van die 
dieretuin en al sy assistente na die 
ontsnapte diere begin soek. Die 
polisie help ook soek. 

Koerantberigte en radioflitse 
waarsku mense teen die hongerige 
leeu wat in die winkels rondsnuffel.

DIE 
GROOT 
ONTSNAPPING

Toe die diere sien hoe almal rondskarrel, 
besluit hulle soos een man om terug te 
gaan dieretuin toe.
“Dis nie maklik om smaaklike kos in die 
dorp te kry nie,” sê Leon die leeu.
“Ek kan nie slaap met al die raserige 
verkeer nie,” sê Santjie die seekoei.
“Die stad is 'n betonoerwoud,” sê Okkie die 
olifant.

“Ons het 'n heerlike partytjie gehou, 
maar nou is ons moeg en wil ons huis toe 
gaan,” sê die apies.
Op daardie oomblik kom die baie verligte 
opsigter ook net by die dieretuin aan. Hy 
sien toe hoe Bennie die bobbejaan die 
hokke vir die ander diere oopsluit.
“O, nou weet ek wat van my sleutels 
geword het!” sê die opsigter.
Oos wes, tuis bes!

Groepleesaktiwiteite

1 • Kyk na die prente.
• Sê vir jou maat wat in elke prent gebeur.
• Sê vir jou maat wat die volgorde van die prente moet wees.

• Gebruik die prente om die storie aan jou maat oor te vertel.
• Sê vir jou maat of jy van die storie gehou het. Gee 'n rede vir jou antwoord.

Voer 'n rolspel oor die storie op.

• Gebruik die prente om die storie aan jou maat oor te vertel.

THE 
GREAT 
ESCAPE

Veels geluk
Jabu!

DIE 
GROOT 
ONTSNAPPING

3 Voltooi elke vergelyking links deur die korrekte 
dier in die raampies regs te kies.

Beantwoord hierdie vrae saam met jou maat.

a.  Wat is die titel van die storie?
b.  Wie is die hoofkarakters in die storie?
c.  Watter diere het die meeste pret gehad?
d.  Watter dier is die meeste soos jy? Waarom sê jy so?
e.   Wat dink jy sou gebeur het indien die diere nie teruggegaan 

het dieretuin toe nie?

3

4

a.  Wat is die titel van die storie?

4

So dapper soos 'n pou

So steeks soos 'n lammertjie

So trots soos 'n donkie

So sag soos 'n bees

So sterk soos 'n muis

So wys soos 'n leeu

So stil soos 'n jakkals

So slu soos 'n uil

5

6

Trek die geheuekaart in jou 
klaswerkboek na en vul dit in.

Gebruik jou geheuekaart om jou te 
help om die storie in jou eie woorde 
te skryf. Skryf twee paragrawe 
van vyf sinne elk. Lees jou storie 
aan jou maat voor.

Hoofkarakters: Wat gebeur aan die begin?

Wat gebeur in 
die middel?

Wat gebeur aan 
die einde?

Titel:

5

6

Wat gebeur aan die begin?


